
(ಶಿವರಹಸ್ಯಾಂತರ್ಗತೇ ಉಗ್ರಾಖ್ಯೇ)
-ಋಷ್ಯಗಸ್ತ್ಯವಿಪ್ರಸಂವಾದೇ -

(ಅತಃ) ಶಿವಾರ್ಚನೇನೈವ ದುಃಖನಾಶೋ ಭವಿಷ್ಯತಿ .

ಶಿವಾರ್ಚನಂ ವಿನಾ ವಿಪ್ರಾ ದುಃಖನಾಶೋ ನ ಜಾಯತೇ .. 473..

ಸಂಸಾರಬಂಧವಿಚ್ಛೇದೋ ನ ಶಿವರಾಧನಂ ವಿನಾ .

ಯಸ್ಯ ಲೀಲಾವಿಹಾರೋಽಯಂ ಪ್ರಪಂಚೋ ದ್ವಿವಿಧೋ ದ್ವಿಜಾಃ .. 474..
ತಸ್ಯ ಶ್ರೀವಿಶ್ವನಾಥಸ್ಯ ಪೂಜಾ ದುಃಖಾಪಹಾರಿಣೀ .

ವಿಶ್ವಸ್ಯ ಪಾರ್ವತೀನಾಥೋ ಯಷ್ಟವ್ಯಶ್ಚ ಮುಮುಕ್ಷುಭಿಃ .. 475..
ಸ್ಮರ್ತವ್ಯಶ್ಚ ಪ್ರಯತ್ನೇನ ಧ್ಯಾತವ್ಯಶ್ಚ ಮಹೇಶ್ವರಃ .
ಧ್ಯಾನೇನ ತಪಸಾ ಯಜ್ಞೈಃ ಪೂಜಯಾ ಚಮುಹುರ್ಮುಹುಃ .. 476..
ಪ್ರೀಣನೀಯೋಮಹಾದೇವಃ ಸರ್ವದಾ ಮುಕ್ತಿಕಾಂಕ್ಷಿಭಿಃ .
ಉದ್ಧೂಲಯಧ್ವಮಂಗಾನಿ ಭಸ್ಮನಾ ಪ್ರತಿವಾಸರಂ .. 477..

ಭೂಷಯಧ್ವಂ ಶರೀರಾಣಿ ರುದ್ರಾಕ್ಷೈಃ ಶ್ರುತಿಚೋದಿತೈಃ .
ಶಿರೋಲಲಾಟಸ್ಥಾನಾನಿ ಸಿತಭಸ್ಮತ್ರಿಪುಂಡ್ರಕೈಃ .. 478..
ಪಾವಯಿತ್ವಾ ಪ್ರಯತ್ನೇನ ಪೂಜಯಧ್ವಂ ಮಹೇಶ್ವರಂ .

ಜಪಧ್ವಮತಿಯತ್ನೇನ ರುದ್ರಾಧ್ಯಾಯಂ ಮುಹುರ್ಮುಹುಃ .. 479..
ಶ್ರೀರುದ್ರಾಧ್ಯಾಯಮಧ್ಯಸ್ಥಂ ಧ್ಯಾತಂ ವೇದೈಃ ಸ್ತುತಂ ಸದಾ .

ಮಂತ್ರಂ “ನಮಃ ಶಿವಾಯೇ”ತಿ ಜಪಧ್ವಂ ವಿಧಿಪೂರ್ವಕಂ .. 480..

ಸ ಮಂತ್ರರಾಜಃ ಸರ್ವೇಷಾಂ ಮಂತ್ರಾಣಾಮಧಿಪೋ ದ್ವಿಜಾಃ .
ನಾಸ್ತಿ ತತ್ಸದೃಶೋ ಮಂತ್ರೋ ಮಂತ್ರೇಷು ವಿವಿಧೇಷ್ವಪಿ .. 481..

ವೇದವೇದಾಂತಸಂವೇದ್ಯಃ ಸರ್ವಮಂತ್ರೋತ್ತಮೋತ್ತಮಃ .
ಪಂಚಾಕ್ಷರಃ ಸ ವೇದೇಡ್ಯಃ ಸ ತು ಮಂತ್ರಶಿರೋಮಣಿಃ .. 482..
ಮೋಕ್ಷೋ ಭವತಿ ವಿಪ್ರೇಂದ್ರಸ್ತಜ್ಜಪೇನೈವ ನಾನ್ಯಥಾ .

ಪಂಚಾಕ್ಷರಂ ಮಂತ್ರರಾಜಂ ಮಹಾದೇವಾತ್ಮಕಂ ದ್ವಿಜಾಃ .. 483..
ಯೋ ಜಪೇದತಿಯತ್ನೇನ ಮುಕ್ತಿಸ್ತಸ್ಯೈವ ಜಾಯತೇ .

ಪಂಚಾಕ್ಷರಜಪಾಸಕ್ತಃ ಪಂಚಾಸ್ಯಧ್ಯಾನತತ್ಪರಃ .. 484..

1



ಋಷಿ ಅಗಸ್ತ್ಯಪ್ರೋಕ್ತಂ ಶಿವಾರ್ಚನೋಪದೇಶಂ 5

ಸರ್ವಪ್ರಪಂಚನಿರ್ಮುಕ್ತಃ ಪ್ರಪಂಚಂ ನೈವ ಪಶ್ಯತಿ .

ಪಂಚಾಕ್ಷರವಿಹೀನಾನಾಂ ಮುಕ್ತಿರ್ನಾಸ್ತ್ಯೇವ ಸರ್ವಥಾ .. 485..

ಪಂಚಾಕ್ಷರಸ್ಯ ಮಾಹಾತ್ಮ್ಯಂ ನ ವಕ್ತುಂ ಶಕ್ನುಯಾಮಹಂ .

ಮಹೇಶಃ ಸರ್ವದೇವೇಶಃ ಸರ್ವಜ್ಞಃ ಪರಮೇಶ್ವರಃ .. 486..
ಜಾನಾತಿ ಶಿವಮಂತ್ರಸ್ಯ ಮಾಹಾತ್ಮ್ಯಂ ನೇತರೋ ಧ್ರುವಂ .

ವೇದಾಃ ಸ್ತುವಂತಿ ಯೇ ಮಂತ್ರಂ ವೇದಾಂತಾಶ್ಚ ಪ್ರಯತ್ನತಃ .. 487..
ತಸ್ಯ ಮಂತ್ರಸ್ಯ ಮಾಹಾತ್ಮ್ಯಂ ಕೋ ವಾ ವೇದ ಶಿವಂ ವಿನಾ .. 488..

.. ಇತಿ ಶಿವರಹಸ್ಯಾಂತರ್ಗತೇ ಋಷಿ ಅಗಸ್ತ್ಯಪ್ರೋಕ್ತಂ ಶಿವಾರ್ಚನೋಪದೇಶಂ 5

ಸಂಪೂರ್ಣಂ ..

- .. ಶ್ರೀಶಿವರಹಸ್ಯಂ .ಉಗ್ರಾಖ್ಯಃ ಸಪ್ತಮಾಂಶಃ .ಅಧ್ಯಾಯಃ 25. 473-488..
- .. shrIshivarahasyam . ugrAkhyaH saptamAMshaH . adhyAyaH 25 . 473-488..

Notes:

Ṛṣi Agastyaಋಷಿಅಗಸ್ತ್ಯ delivers Upadeśaಉಪದೇಶ (to Ṛṣi Vasiśṭhaಋಷಿವಸಿಷ್ಠ et
al) about worshiping Śivaಶಿವ with great effort through Rudrādhyāya japaರುದ್ರಾಧ್ಯಾಯ
ಜಪ and the ŚivaPañcākṣara Mantra ಶಿವಪಂಚಾಕ್ಷರ ಮಂತ್ರ viz., Namaḥ Śivāya

ನಮಃ ಶಿವಾಯ, that indeed is the MantraRāja ಮಂತ್ರರಾಜ and MantraŚiromaṇi

ಮಂತ್ರಶಿರೋಮಣಿ. He mentions about being adorned with Bhasma ಭಸ್ಮ, Rudrākṣa
ರುದ್ರಾಕ್ಷ and Tripuṇḍra ತ್ರಿಪುಂಡ್ರ; and highlights that there is no relief from suffering or

liberation from the bondage of material existence without worship of Śiva ಶಿವ.

